
Sim Sạnḍi Ar Kulại
Sedae mit́ṭen sim sạnḍi ar kulại ạḍi gatekin tahẽkana. Ado
unkin do birrekin gateḱ kan tahẽkana. Sim sạnḍi do dare coṭre
jạpida, ar kulại do dare latarre jạpida. Ado mit́din oka seć khon
co mit́ṭen toyo hećena. Uni do kulại jom sanayedikan tahẽkana.
Inạḱtege sim sạnḍi doe ebhenena ar Toyo hijuk kane ńel ńamkedea.
Aćren gate kulại jome lạgit́.

Khange sim sạnḍi doe uihạr baṛa got́ket́a cekate aćren gate
bańcaoea mente. Khange sim sạnḍi doe kukṛucut́ got́keda. Ar ona
kukṛucut́ ańjomte hạ̃ṛũ hõe beret́ena,Tạruṕ hõe beret́ena. Ar
birren  sanam  cẽṛẽ  ciprut́ko  ebhenena.  Khange  toyo  do  botorte
dạṛkeda ar ạḍi sạṅgińe calaoena. Nonkate sim sạnḍi do aćren
gate bańcao kedea.

Ale Ato
Hane gate ńalaḱ ńalaḱ ale ato

Dela gatem calaḱ khać ale ato,

Parkom reń duṛuṕ mea

Jomam guhum piṭhạ,

Tale biniteń ewer mea

Gitić palak parkom.

Kạhũ ar Gunḍri Cẽṛẽ
Mit́din barea gate, Kạhũ ar Gunḍri mit́ sãotekin uḍau baṛaekan
tahẽkana. Uḍạuḱ jokhećkin ńelkeda, mit́ṭen hoṛ dahe ṭukuć
dipil  katet́e  calaḱ  kana.  “Dahe  do  ạḍi  heṛem  ńeloḱ  kana.
Delalaṅ  jomlege.”  Nonka  menkate  Kạhũ  do  uḍạu  calaoente  dahe
ṭukućre duṛuṕena ar dahe jojome lagaoena.

Kạhũ do dahe jojomkan jokheć hante nate hạrić pạsiroḱ kan
tahẽkana.  Uni hoṛ do cedaḱ nonka hoyoḱ kana ńel lạgit́ dahe
ṭukuće  pheḍkeda.  Kạhũ  do  nit  muskil  dosare  paṛaoḱa
bujhạuket́te  ạḍi  sạṅgińe  uḍạu  calaoena.  Menkhan  Gunḍri
cẽṛẽ do usạra bae uḍạu daṛeaḱa, onate tayomre paṛaoena.

Uni hoṛ do cetan seće koyoḱket́re Gunḍri cẽṛẽ ńel ńamkedea.
Adoe hudiskeda, Uni Gunḍri cẽṛẽ un khon ṭukuć reaḱ dahe jomet́
tahẽkana.

Onate uni do Gunḍri cẽṛẽ seć iṭạ capat́e dhurạuena. Gunḍri
cẽṛẽ aḱ noa dosa ńelte Kạhũ do sạṅgiń khon ạḍi ãṭe landa
keda.

Sikhnạt: Bạṛić gate ko sãote tahẽn khon ekla tahẽn do bhagea.

Doṅ Sereń
Otma lolo serma setoṅ

Taṛam taṛam ben iskul kuṛi,

Delań idibena Kạlikandor MLE iskul

Ińiń cet́ abena oloḱ paṛhaoḱ.

Bapla
Nimghuṭu atore setaḱ kho̠n koṛa kodo̠ sokol takoaḱ racare manḍwae
lạgit́  ḍạrko  ạguko  lagaoena.  Sokol  hõ  onko  so̠ṅge  ạḍi
rạskạte kạmie lagaoena. Gapa do̠ Sokol ać dadawaḱ bapla. Ạyuṕ
bela Nimghuṭu atoren kuṛi koṛa kodo̠ tumdaḱ ṭamak ru ar manḍwa
latarre eneć sereńko lagaoena. Ạḍi sạṅgiń kho̠n Tumdaḱ Ṭamak
sạde gubuḍ gubuḍ ańjo̠mo̠ḱ kana.

Do̠sar hiloḱ bạriạt kodo̠ bạhu ạguko calaoena. Ạyuṕ jo̠kheć
nãwã bạhu so̠ṅge kateko ruạṛ hećena. Ona rạskạte Sokol do̠
naconiạko talare sogoeye lagaoena.

Aḍepase Oṛaḱ
Bhador mạhnạ paṛaoen

Ạḍi ãṭ daḱ mae jạṛiet́

Teheń ma go aḍepase oṛaḱ ren

cet́ hõ bako benao akat́

calao lenạń gate oṛaḱ

reṅgeć teko raraḱ kan

Bhador jạput́ jạṛi akat́

Jomaḱ ge bạnuḱ go gate oṛaḱ

Aboaḱ ma menaḱ ge go

Den go emạńme thoṛa jomaḱ

Gate takoń goṛo ako

Jom teko ạikạua mońj thoṛa.

Lolo Setoṅ
Lolo setoṅ pạṭ khaṭao

Beṅget́ abon julu julu

Siń cando jhak jhak

Beṅget́ abon ḍag ḍag

Babon daṛan bạt bạihạṛ

Calaḱ abon iskul ṭanḍi

Cet́ abonae didi moni

Hameṭ abon mone tege.

Daḱ Din
Daḱ kedae jhipir jhipir

Delaṅ juri kạmi ṭạnḍi,

Kạmi alaṅ nije tege

Jom ocokoalaṅ gidrạ koge,

Kol koalaṅ iskul tege

Cet́ako ạḍi boge,

Hoyoḱ ako somaj lạgit́.

Doṅ Sereń
Bilạn bilạn talare, tala bilạn talare

Kaḍa pańjare Lipi cẽṛẽ,

Hoe lolo din do, dare rekin tahẽna

Jarge jạput din do daḱ talare.

Ḍo̠gra
Nirmo̠l atore Timothi Ṭuḍu ńutuman gidrạ do daka aloe hạrijte̠
kạṭićre̠ lạṭu gamlare̠ dakako emaekan tahẽ̠kante̠, atore̠n landa
sạgại  ho̠ṛ  do̠,  Ḍo̠gra  kate̠ko  metaekan  tahẽ̠kana.  Lạṭu
ńõ̠ḱen khan uni do̠ oṛaḱre̠n ho̠ṛ pạṭ kạmiko lagao kedea,
atorege.

Mit́ serma bạrsạre Ḍo̠gra do̠ kisạ̃ṛaḱ hoṛo ro̠ho̠e lạgit́e̠
siạḱkan  tahẽ̠na.  Paṛa  pạṛi  si  lo̠so̠t́  lạgit́  murukte̠
ḍaṅgrae lagae̠t́kinạ ar ać latar kando̠rre̠ do̠ atore̠n ho̠ṛte̠
pereć. E̠he̠n okte̠re̠ pathar pe̠re̠ć ho̠ṛ talare̠ oka kho̠ć co̠
mit́ṭen  toyoe  upelena  goṭa  patharre̠n  ho̠ṛe̠  bilbilạu
cabake̠t́koa. Hante̠ hõ̠ ko dho̠r dho̠re kana no̠te̠ye̠ dạṛeda,
no̠te̠ko hại hạiae kana hante̠ye̠ dạṛeda goṭa pathare̠ manḍrao

baṛaekana, cokoḱ jaegage bae ńameda.

Hante̠ khoćko lagakede khan uni toyo do̠ Ḍo̠gra aṛe latar pinḍhạ
se̠ć lekate̠ dạṛ ạgue̠t́ kane̠ ńe̠lte̠ ar bae sambṛaolena, soja
pãeṛã ṭheṅgawante̠ nahe̠l si bạgikate toyo lagae do̠n calaoena.
Barea  pea  pinḍhại  do̠n  paro̠m  go̠t́keda  tesar  pinḍhạre  do̠
luṅgire̠ chanda kate̠ latar goḍa lo̠so̠t́re̠ye̠ bit́ena ar aćaḱ
luṅgite̠ aćgeye̠ hạruṕena. Uni ńe̠lte̠ goṭa patharre̠n ho̠ṛ
lać ho̠bo̠r ho̠bo̠r te̠ko landawadea. Dayage uni do maṭar muṭure̠
beret́ he̠će̠na. Note̠ siạḱ ḍaṅgra ma toyo ńe̠lte̠ bo̠to̠rte̠
nahel  niạge  canḍbo̠l  kuṭuṅ  kate̠kin  dạṛke̠t́,  ḍaṅga
pinḍhạre̠ badhao kate̠ nahel makin rạput́ke̠t́. Inạ tayo̠m Ḍo̠gra
do̠ toyo lagageye̠ bạgikeda.


